«Зере» бөбекжай-балабақшасының консультативтік пунктінің 
2025–2026 оқу жылындағы жұмысының есебі
2025–2026 оқу жылында «Зере» бөбекжай-балабақшасының консультативтік пункті жылдық жоспарға сәйкес жүйелі түрде жұмыс жүргізді. Негізгі мақсат – ата-аналарға психологиялық-педагогикалық қолдау көрсету, балалардың жан-жақты дамуына ықпал ету және отбасы мен балабақша арасындағы байланысты нығайту болды.
Оқу жылының басында қыркүйек айында «Достар әлемі» тақырыбында балабақшаға саяхат ұйымдастырылды. Іс-шара барысында ата-аналар балабақша тыныс-тіршілігімен танысып, мамандармен кездесті. Бұл жұмыс ата-аналардың сенімін арттырып, ынтымақтастық орнатуға мүмкіндік берді.
Қазан айында диагностикалық жұмыстар жүргізіліп, балаларды бақылау арқылы олардың даму деңгейлері анықталды. Нәтижесінде әр балаға жеке қолдау бағыттары белгіленді.
«Көңілді бала – дені сау бала» тақырыбында консультациялар ұйымдастырылып, ата-аналарға балалардың денсаулығын нығайту жолдары түсіндірілді. Қараша айында «Кел, танысайық» тақырыбында дөңгелек үстел өткізіліп, ата-аналар мен мамандар арасында ашық пікір алмасу жүргізілді.
Желтоқсан айында «Отбасындағы мерекелер» тақырыбында дөңгелек үстел өткізіліп, отбасы құндылықтарын дәріптеу мәселелері қарастырылды.
Оқу жылы барысында ойын-сабақтар кеңінен қолданылды. Атап айтқанда:
· «Кішкентай көмекшілер» тақырыбында ерте жастағы балалардың ұсақ моторикасын дамыту жұмыстары жүргізілді;
· «Менің көңілді добым» тақырыбында қимыл-қозғалыс ойындары арқылы балалардың дене белсенділігі арттырылды;
· Балалардың есте сақтау қабілетін дамытуға арналған ойындар ұйымдастырылды.
Қаңтар айында балалардың сөздік қорын молайту мақсатында дидактикалық ойын түрлері бойынша дөңгелек үстел өткізілді. Ақпан айында «Денсаулық, күн тәртібі» тақырыбында ата-аналарға күн тәртібінің маңызы түсіндірілді.
Жыл соңында «Үлкенге құрмет, кішіге ізет» тақырыбында қорытынды дөңгелек үстел ұйымдастырылып, тәрбиелік бағыттағы жұмыстар сараланды.
Жоспарланған барлық іс-шаралар толық көлемде орындалды. Консультативтік пункт жұмысының нәтижесінде ата-аналардың педагогикалық сауаттылығы артып, балалардың дамуына оң ықпал етті. Мамандар мен ата-аналар арасында тұрақты байланыс орнатылды.
Қорытынды:
Жыл бойы жүргізілген жұмыстар тиімді болды. Алдағы уақытта ата-аналармен жұмысты жаңа форматта ұйымдастырып, инновациялық әдістерді енгізу жоспарлануда.

